
GOUVÈNÈ CUOMO ANONSE 30YÈM ESPEKTAK AGRIKÓL NEW YORK AP 

RETOUNEN NAN FAIRGROUNDS ETA KÓMANSE NAN 26 FEVRIYE  

Youn nan pi gwo aktivite nan modèl sa nan Nòdès la ap retounen nan premye 
destinasyon agrikòl touris nan Eta New York 

 
Gouvènè Andrew M. Cuomo jodia te anonse ke 30yèm Espektak Agrikòl New York, youn 
nan pi gwo espektak agrikòl nan Nòdès la, pral retounen nan Fairgrounds Eta nan 
Syracuse apati jedi, 26 fevriye e lap fini nan samdi 28 fevriye. Ane pase, plis pase 
25,000 Nouyòkè te patisipe nan Ekspozisyon Agrikòl la, sa ki okipe plis pase 220,000 
pye kare espas nan sis bilding, ak plis pase 400 ekspozan.  

“Espektak Agrikòl New York se youn nan sa ki pi bon nan kalite sa – bay moun yo yon 
apèsi nan devlopman agrikòl ki pi inove nan jounen an epi pote gwo elan ekonomik nan 
rejyon an,” Gouvènè Cuomo te dekalre. “Ane sa a espektak la pwomèt pou li youn nan 
sa ki pi bon, avèk vizitè yo ki soti toupatou nan Nòdès la kap eksperimante tout sa 
founisè agrikòl Eta nou an ak pwopriyetè ti biznis yo gen pou ofri, e map rete tann pou 
m wè l reyalize." 
 
Espektak Agrikòl New York, la ouvè nan 8:30 a.m. chak jou e li fini jiska 4 p.m. 
Admisyon pou espektak la se $5 pou adilt e timoun yo ki gen mwens pase 18 ane 
gratis. Anplis, tikè yo disponib nan nenpòt Ekipman Dilè nan Nòdès. Estasyonman 
gratis ak otobis navèt yo pral disponib nan tout Fairgrounds lan. Espektak la pral fèt nan 
Sant Ekspozisyon an, Sant Bilding Pwogrè, Bilding Ótikilti, Bilding Syans & Endistri ak 
Sant Art & Home. Espektak la patwone pa Asosyasyon Ekipman Dilè nan Nòdès ak 
Agrikiltè Ameriken.  

Espektak Agrikòl la pral prezante dènye inovasyon nan ekipman agrikòl, ansanm avèk 
pwodui ak sèvis ki vize spesyalman pou operatè agrikòl yo nan Nòdès. Yo pral ofri yon 
seminè Robotize chak jou nan Sant Art & Home, Farm Credit East patwone. Yon kantite 
lòt òganizasyon pral ofri atelye travay ak prezantasyon ki gen ladan atelye sou jesyon 
forè ak yon pwogram sekirite agrikòl.  



Haitian Creole 

Nan dat 27 fevriye a 5 p.m., vant ozanchè anyèl Watson Memorial Toy la pral fèt nan 
Sal Empire nan Sant Art ak Home. Yo pral vann plizyè santèn jwèt agrikòl nan òf ki pi 
elve e pwofi a prale nan New York FFA.  

Komisyonè Agrikilti Eta Richard A. Ball te deklare, “Espektak Agrikòl New York la se 
prèv ke Fairgrounds Eta gen posibilite san limit olye ke li senpleman jwe wòl akèy pou 
gwo fwa Eta New York. Aktivite sa se yon okazyon ekselan pou pale avèk lòt agrikiltè 
yo, gade dènye inovasyon nan ekipman agrikòl epi pare pou prentan, ki jis akote a.”  

Wap jwenn plis enfòmasyon sou 30yèm Espektak Agrikòl New York la ki disponib nan 
www.newyorkfarmshow.com  

Fwa Eta New York la ki òganize pa Depatman Agrikilti Eta New York ak Mache yo , ap 
fonksyone kòmanse nan 27 out pou fini 7 septanm 2015. Misyon Fwa a, ki reflete nan 
tèm li, “Summer’s Best in Show,” se pou montre sa ki pi bon nan Agrikilti New York 
pandan lap bay bon jan kalite amizman.  

Anplis Fwa anyèl Eta New York la, Fairgrounds akeyi plizyè douzèn aktivite agrikòl 
pandan tout ane a, sa ki gen ladan kèk nan pi prestijye ekspozisyon cheval ak betay 
rejyon Norheast la.  

Kote yo fè Gwo Fwa Eta New York la se yon konplèks pou spektak ak espozisyon ki 
mezire 375 ak eki fonksyone pandan tout ane a. W ap jwenn  pwogram evenman kap 
fèt pandan yon ane sou sitwèb Fwa a. Chèche The Great New York State Fair sou 
Facebook, swiv @NYSFair on Twitter, epi gade foto Fwa a sou 
flickr.com/photos/nysfair. Epitou, Nouyòkè yo ankouraje pou voye lide yo genyen pou 
Gwo Fwa Eta New York lan nan adrès statefairideas@agriculture.ny.gov.  

